
	క.	
ఉల్లివలెఁ బెక్కుపొరలై

నల్లివలెన్ నిద్రఁ జెఱిచి నమ్మిన దాఁకన్

బిల్లివలెఁ గాళ్ళఁ బెనఁగుచు

వెల్లివలెన్ గడవఁబాఱు వేశ్య ధరిత్రిన్.



	 







	గీ.	
రణములో దేజినెక్కడు రౌతుఁబోలి

యతివ మరుపోరఁ బెల్లార్చి యంటవ్రేసి

కలయనేర్చిన గోర్కులు గలయుఁదాక

యూరకేలబ్బు మదనసాయుజ్యపదవి.



	 







	క.	
కూరిమి దన మదిఁ గలిగిన

నేరము లెంచంగవలదు నెలఁతలవలనన్

తోరవు దిరిసెననూనెన్

సారపు దేనియలు తేలు చవిగొనునెడలన్.

ధన మీయగవలయుఁ దొలిఁ దొలి

జన వీయఁగవలయుఁబిదప సరసులు ధరలో

ధనమును జనవును వెలిగా

వనితల లోఁగొనఁగ వశమె వనజజుకైనన్.



	 







	క.	
లోభాత్ము నొల్ల రతివలు

లోభాత్మునిఁ జేరరెందు లోకులు ధరలో

		 ఈ పేజీలో చివరి మార్పు 7 మార్చి 2022న 23:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

